
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 

fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 

Baxronova Dilrabo Keldiyorovna –  filologiya fanlari 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. The article provides a systematic analysis of the provisions of the Civil Procedure Code of the Republic 
of Uzbekistan governing the conditions for rendering default judgments, the procedural safeguards of their 
application (proper notification, the claimant’s consent, participation of multiple defendants, restrictions on 
amending claims), as well as the procedure for reviewing default judgments. The study reveals a trend of 

FUQAROLIK PROTSESSINING TEZKORLIGINI TA’MINLASHDA SIRTDAN HAL 
QILUV QARORI CHIQARISHNING AHAMIYATI 

Mansurova Xulkar Nabiyevna, 
O‘zbekiston Respublikasi Huquqni muhofaza  
qilish akademiyasi mustaqil izlanuvchisi 

Annotatsiya. Maqolada O‘zbekiston Respublikasi Fuqarolik protsessual kodeksida sirtdan hal qiluv qarori 
chiqarishning shartlari, uni qo‘llashning protsessual kafolatlari (xabardor qilish, da’vogar roziligi, bir nechta 
javobgarlar ishtiroki, talablarni o‘zgartirishga qo‘yilgan cheklovlar) hamda sirtdan qarorni qayta ko‘rib chiqish 
tartibiga oid normalar tizimli tahlil qilinadi. Sud amaliyotida sirtdan qarorlar sonining o‘sishi va ularni bekor qilish 
ko‘rsatkichining pasayishi tendensiyasi ochib beriladi. Qiyosiy-huquqiy tahlil doirasida xorijiy davlatlar tajribasi 
o‘rganilib, milliy qonunchilikni takomillashtirish yuzasidan takliflar ilgari suriladi. 

Kalit soʻzlar: fuqarolik protsessi, sirtdan ish yuritish, sirtdan hal qiluv qarori,  protsessual javobgarlik, xabardor 
qilish, qayta ko‘rib chiqish, qiyosiy-huquqiy tahlil. 

DOI: https://doi.org/10.47390/SPR1342V6I2Y2026N48  

Kirish. Fuqarolik sud ishlarini yuritishda dispozitsiya (erkin huquqlilik) prinsipi amal 

qiladi, bu esa taraflarga sud protsessida o‘z xatti-harakatlarini erkin boshqarish huquqini 

kafolatlaydi. Ular sud protsesssini boshlashini, hajmini va tugashini belgilash huquqiga 

egadirlar. Ammo ushbu prinsip taraflar tomonidan hech qanday cheklovlarsiz amalga 

oshiriladi, degani emas. Fuqarolik sud ishlarini yuritishda taraflardan kamida minimal darajada 

hamkorlik qilish talab qilinadi. Agar taraflardan biri to‘la passiv bo‘lsa, bu sud jarayonining 

to‘xtashiga olib keladi va qarshi tarafning odil sudlovga erishish huquqini kechiktiradi. Bu 

mailto:xulkarmansurova@gmail.com

holatni oldini olish maqsadida, deyarli butun dunyoda amal qiluvchi FPKda ayrim holatlarda 

sirtdan (ya’ni, tomonlardan birining ishtirokisiz) sudlashish imkoniyati nazarda tutiladi. 

O‘zbekiston Respublikasi FPKda sudda fuqarolik ishlarini ko‘rish va hal etish tartibini 

batafsil ifoda etuvchi fuqarolik protsessual huquqining normalari mustahkamlangan. Unda sud 

ishlarini yuritishning asosiy prinsiplari mustahkamlab qo‘yilgan, sud qarorlari ustidan shikoyat 

va protest keltirish institutlari o‘z ifodasini topgan, shuningdek odatdagi sud ishlarini 

yuritishdan o‘zgacha bo‘lgan, sud ishlarini ixchamlashtirilgan tartibda ko‘rish va hal etish, ya’ni 

sirtdan hal qiluv qarori chiqarish instituti ham o‘rin olgan. 

Muqaddam 1997 yil 30 avgustda mustaqil O‘zbekiston Respublikasining birinchi 

Fuqarolik protsessual kodeksi qabul qilingunga qadar qonunchilikda fuqarolik ishlarini sirtdan 

ko‘rish va hal qilish instituti mavjud bo‘lmagan. O‘zbekiston mustaqilikka erishib, dunyo 

hamjamiyatlari o‘rtasida munosib o‘rin egallashi tufayli qonun ijodkorligida taraqqiy etgan 

davlatlarning tajribalaridan foydalanish dolzarb masalalardan biri sifatida e’tirof etildi. Shu 

ma’noda fuqarolik ishlarini sirtdan ko‘rish instituti ilk bora fuqarolik protsessul 

qonunchiligimizda o‘z aksini topdi. 

Adabiyotlar sharhi. Sirtdan ish ko‘rishning asosiy maqsadi fuqarolik protsessida 

taraflarning, ayniqsa, javobgarning harakati (harakatsizligi) uchun protsessual javobgarlikni 

oshirish, nizoli masalani hal etishni tezlashtirish, shuningdek sudyalarning ixtiyorida bo‘lgan 

ishlarning mazmun-mohiyatini yo‘qotmasdan, o‘z vaqtida ko‘rish va hal etish orqali manfaatdor 

shaxslarning qonuniy huquqlarini himoya qilishdan iboratdir. Adabiyotlarda ham sirtdan 

chiqarilgan hal qiluv qarorlarini sudga kelish bo‘yicha o‘z majburiyatlarini bajarmagan, sudni 

kelolmaslik sabablari to‘g‘risida ogohlantirmagan  javobgarga nisbatan qo‘llaniladigan 

javobgar-lik sifatida e’tirof etiladi. Xususan, professor M.Mamasiddiqovning fikricha, 

protsessual huquqlardan noto‘g‘ri foydalanish yoki protsessual majburiyatlarni bajarmaslik 

taraflar uchun salbiy oqibatlarni yuzaga keltiradi va ishni sirtdan ko‘rib chiqish shular 

jumlasidandir [1]. 

Sirtdan ish ko‘rish va hal qiluv qarorini chiqarish uchun oddiy va ixcham protsessual 

harakatlarni amalga oshirish imkoniyatidan foydalanish vujudga keladi. Olimlar ham sirtdan 

qaror chiqarish institutining amalga oshirilishi fuqarolik protsessida da’vogarlarning 

huquqlarini qo‘shimcha kafolatlar bilan mustahkamlash, taraflarning, ayniqsa javobgar 

shaxslarning o‘z harakat yoki harakatsizliklari uchun javobgarlik me’yorlarini oshirish, 

nizolarga ruxsat berilishini tezlatish, shuningdek sud ish yurituvida bo‘lgan fuqarolik ishlarini 

birmuncha qisqartirish va ularni sud ish yurituvida to‘planib qolishini oldini olishda muhim 

omil bo‘lib xizmat qilishini alohida ta’kidlab o‘tadilar [2].   

O‘zbekistonlik sudyalarning fikricha ham “… da’vogar ishni javobgar kelmasa ham uning 

ishtirokisiz ko‘rib chiqishni so‘rasa, buning natijasida da’vogar tezroq qarorni kuchga kirishi va 

buzilgan huquqini tezroq tiklashni istaydi. Javobgar esa, ko‘p hollarda sudda ishtirok etmagani 

asosida sirtdan chiqarilgan qarorni bekor qilib, vaqtni cho‘zish orqali o‘zida to‘lov 

imkoniyatlarini qidiradi. Ayrim hollarda esa sirtdan chiqarilgan qarorni bekor qilish va ishni 

mazmunan qayta ko‘rish jarayonida da’vogar bilan medeativ kelishuvga yoki da’vogarni 

da’voni ko‘rmasdan qoldirishga undash orqali shunday ham ortiqcha yuk bo‘layotgan davlat 

bojini to‘lamaslikka erishishni maqsad qiladi” [3]. 

Ma’lumki, sud majlisiga javobgar tarafning kelmasligi ishni ko‘rib chiqish jarayonini 

kechiktiradi va da’vogarlarning buzilgan huquq va qonuniy manfaatlarini qayta tiklanishiga 

to‘sqinlik qiladi. Bu da’vogarning manfaatlariga qaysidir ma’noda qarshi chiqish va ma’lum bir 

majburiyatlarning bajarilishidan himoyalanishning qonunda nazarda tutilmagan shakli sifatida 

ham e’tirof etiladi. O‘z navbatida, javobgarning sud protsessiga uzrli sabablarsiz kelmasligi 

huquq va qonuniy manfaatlari buzilgan tarafning sud himoyasidan foydalanish huquqini 

amalga oshirish jarayonini kechiktiradi. 

Tahlil va natijalar. Nemis mutaxassislarning hisob-kitobiga qaraganda, javobgarga 

qarshi sirtdan qaror chiqarish (GFR FPKning 331-moddasi, 1 va 2-bandi) umumiy da’vo 

tartibida ko‘rilgan va hal qiluv qarori chiqarilgan ishlardan ko‘ra ancha ko‘proq uchraydi. 

Negaki, sudga murojaat qilgan har bir kishi faol bo‘lib, “muvaffaqiyatli natijaga intiladi”. Boshqa 

tarafdan, javobgarning passiv qolishi uchun mantiqli sabablar bo‘lishi mumkin: masalan, sud 

jarayoni unga og‘irlik qilishi, pullari tugashi yoki e’tiborsizlik sababli muddatlarni o‘tkazib 

yuborishi shular jumlasidandir [4]. 

 
Mamlakatimizda sirtdan qabul qilingan hal qiluv qarorlari statistikasiga murojaat 

qiladigan bo‘lsak, masalan, 2023 yilda respublika sudlari tomonidan jami 89 430 ta sirtdan hal 

qiluv qarori qabul qilingan bo‘lsa, shundan 11 356 tasi, ya’ni 12,7  foizi bekor qilingan. Xuddi 

shunday, 2024 yilda 94 794 ta sirtdan qabul qilingan hal qiluv qaroridan 7 626 tasi, ya’ni 8,0 

foizi bekor qilingan [5].   

Yuqoridagi ma’lumotlardan ko‘rinib turibdiki, sud amaliyotida sirtdan chiqarilgan hal 

qiluv qarorlarining soni yildan-yilga ko‘raygan bo‘lsa-da, biroq ularni bekor qilish foizi yildan-

yilga kamayib bormoqda. 

Amaliyotchi sudyalarning e’tirof etishicha, «…berilgan bunday arizalarning ko‘rib 

chiqilishi natijasida sirtdan qabul qilingan hal qiluv qarori bekor qilinib, ish mazmunan 

javobgar ishtirokida qayta ko‘rib chiqilganda ham katta ehtimol bilan ularning 98 foiz qismida 

dastlabki, ya’ni sirtdan chiqarilgan hal qiluv qarori mazmuni o‘zgarmay qoladi yoki xuddi 

sirtdan qabul qilingan qaror mazmunidagi kabi yangi qaror qabul qilinayotganini ko‘rish 

mumkin» [6].  

Sirtdan hal qiluv qarori (default judgment) instituti hozirgi kunda ko‘pgina rivojlangan 

mamlakatlar fuqarolik protsessual huquqida muhim o‘rin tutadi. Masalan, Angliya fuqarolik 

protsessual tizimida “default judgment” keng qo‘llaniladi. Agar javobgar talabnoma (claim 

form) berilgandan so‘ng belgilangan muddatda (odatda 14 kun) javob bermasa, da’vogar 

suddan sirtdan hal qiluv qarori chiqarishni so‘ray oladi. Bu holatda sud ishni muhokama 

qilmasdan, da’vogarning talabini qabul qilib, qarori chiqaradi. Angliya va Uels fuqarolik 

sudlarida sirtdan qaror chiqarish deyarli barcha turdagi ishlar va da’voli ishlar bo‘yicha 

chiqarilishi mumkin. Bular faqat pul talablari yoki shartnomaviy da’volar bilan cheklanmaydi. 

Agar bunday qaror chiqarish fuqarolik sud ishlarini yuritish qoidalarida  taqiqlanmagan bo‘lsa, 

da’vo bergan tomon tomonidan Angliya va Uelsdagi har qanday fuqarolik ishlari doirasida 

sirtdan qaror chiqarilishi mumkin. Birgina istisno mavjud, u ham bo‘lsa, 1974 yilgi Iste’mol 

kreditlari to‘g‘risidagi qonun bilan tartibga solinadigan tovar yetkazib berish bo‘yicha da’vo 

shular jumlasidandir. 

Sirtdan qaror chiqarilishini ta’minlash uchun, da’vogar tomonidan o‘zining protsessual 

talablarni bajarganligiga hamda javobgar tomonning mazkur talablarni bajarmaganligiga oid 

dalillarni sudga taqdim etishi zarur [7]. 

AQShda Federal Rules of Civil Procedure (FRCP) 55-qoidasi bo‘yicha sirtdan hal qiluv 

qarorlari joriy etilgan. Agar javobgar o‘z vaqtida ishga javob bermasa, sud da’vogar foydasiga 

qaror chiqaradi. Ba’zi hollarda, ayniqsa zarar miqdori aniq bo‘lmagan taqdirda, sud qo‘shimcha 

eshituv o‘tkazishi mumkin. 

AQSh Fuqarolik sud ishlarini yuritishning federal qoidalari (Federal Rules of Civil 

Procedure)da belgilanishicha, agar da’vogar belgilangan summani undirish to‘g‘risidagi da’vo 

arizasi bilan murojaat qilsa, kotib — da’vogarning yozma so‘roviga ko‘ra, unga tegishli bo‘lgan 

summa va uning asoslari ko‘rsatilgan yozma tasdiqnoma asosida sudga kelmagan javobgarga 

nisbatan (shu o‘rinda voyaga yetmagan yoki muomalaga layoqatsiz bo‘lgan shaxslar bundan 

mustasno) ushbu summa hamda sud xarajatlarini undirish bo‘yicha qaror chiqarish huquqiga 

ega. Yuqorida qayd etilgan voyaga yetmagan yoki muomalaga layoqatsiz bo‘lgan shaxslarga 

nisbatan qilingan da’vo ishlaridan tashqari boshqa barcha ishlar bo‘yicha da’vogarlar sirtdan 

qaror chiqarishni so‘rab sudga murojaat qilish huquqiga ega. Shuningdek, agar javobgar 

shaxsning bosh vakili, homiysi yoki shunga o‘xshash vakolatli shaxsi ishtirok etgan taqdirda 

sud voyaga yetmagan yoki muomalaga layoqatsiz bo‘lgan shaxslarga nisbatan ham sirtdan 

qaror chiqarish vakolatiga ega bo‘ladi. Agar sirtdan qaror chiqarilishi so‘ralgan javobgar 

shaxsan yoki vakili orqali sudga kelgan bo‘lsa, bu taraf yoki uning vakiliga eshituvdan kamida 

7 kun oldin yozma ravishda xabar berish majburiydir [8]. 

Fransiya fuqarolik protsessual qonunchiligida ham "jugement par défaut" tushunchasi 

mavjud. Agar javobgar chaqiruvga qaramasdan ishda qatnashmasa va uzrli sabab keltirmasa, 

sud uning qatnashmasligini inobatga olgan holda, ishni uning ishtirokisiz, sirtdan hal qilishi 

mumkin. Fransiya Fuqarolik protsessual kodeksining  473-moddasi birinchi qismiga ko‘ra, agar 

sud qaror yakuniy bo‘lsa va chaqiruv qog‘ozi javobgarga shaxsan topshirilgan bo‘lib, javobgar 

sud majlisiga kelmasa, qaror sirtdan chiqariladi [9]. 

Germaniyada “Versäumnisurteil” deb ataladigan sirtdan hal qiluv qarori joriy etilgan. 

Agar taraflardan biri (odatda javobgar) sud majlisiga kelmasa, sud uning yo‘qligida ishni hal 

qilishi va avtomatik ravishda qaror chiqarishi mumkin. 

Germaniya tajribasidagi e’tiborga loyiq masala shundan iboratki, GFR FPKning III-

bo‘limida da’vogarga qarshi sirtdan qaror chiqarish tartibi belgilangan. Unga ko‘ra, Germaniya 

Fuqarolik protsessual kodeksining 331-paragrafi javobgar kelmagan taqdirda sirtdan qaror 

chiqarish tartibini belgilasa, 333-paragraf esa da’vogar kelmagan holatda sirtdan ish yuritish 

imkoniyatini belgilaydi. Shu tariqa, Germaniya fuqarolik protsessual huquqida ishni da’vogar 

kelmagan holda ham sirtdan ko‘rib chiqish mumkin bo‘lib, bu bilan mamlakatimiz fuqarolik 

protsessual qonunchiligidan farq qiladi. Milliy amaliyotda esa faqat javobgar sudga kelmagan 

taqdirdagina sirtdan ish yuritishga yo‘l qo‘yiladi. 

Javobgarga nisbatan sirtdan chiqarilgan qarordan bu qarorning asosiy farqi shundaki, 

unda da’vo mazmuni umuman ahamiyatga ega emas. Bunda ish hech qanday mohiyatan 

huquqiy qayta ko‘rib chiqilmaydi; da’vo faqat da’vogarning sud protsessiga kelmasligi sababli 

rad etiladi. Bu o‘rinda sirtdan chiqarilgan qaror mohiyatan yakuniy va majburiy bo‘lishi 

mumkin [10]. 

Ko‘rib turganimizdek, sirtdan hal qiluv qarori instituti jahonning ko‘plab huquqiy 

tizimlarida ish yuritish samaradorligini oshirish va sud jarayonini cho‘zishni oldini olish 

maqsadida keng tatbiq etiladi. Ushbu institut fuqarolik ishlarini tezkor va samarali hal qilishda 

muhim mexanizm hisoblanadi.  

Sirtdan ish yuritish institutining amal qilib kelish sabablari, birinchidan, inson 

huquqlarining ustuvorligi hisoblansa, ikkinchidan, "vaqt - bu pul" degan tamoyilga qat’iy amal 

qilinishidir. Zero, har bir bekor o‘tgan daqiqalar katta yo‘qotishlarga olib kelishi mumkin [11].  

Shu o‘rinda, sirtdan ish yuritishning ahamiyatini quyidalarda ko‘rish mumkin:   

birinchidan, fuqarolik ishlarini ko‘rib hal qilish tartibining xilma-xilligini ko‘rsatadi; 

ikkinchidan, taraflarning sud oldidagi huquq va majburiyatlarini to‘g‘ri anglashlariga 

imkoniyat yaratadi; 

uchinchidan, ishda ishtirok etuvchi shaxslarning mavjud protsessual tartibga rioya 

qilishlarini ta’minlaydi; 

to‘rtinchidan, jismoniy va yuridik shaxslarning odil sudlovni amalga oshirishga bo‘lgan 

mas’uliyatini yanada kuchaytiradi; 

beshinchidan, vaqtni tejash, protsessual muddatlarga rioya qilishni ta’minlashga 

qaratilgan. 

Yuqoridagilardan kelib chiqqan holda, sirtdan ish yuritishga quyidagicha ta’rif berish 

mumkin:  sirtdan ish yuritish deganda, sud majlisining vaqti va joyi to‘g‘risida qonunda 

belgilangan tartibda xabardor qilingan javobgarning sud majlisiga kelmaganligi, 

kelmaganligining uzrli sabablari borligi haqida xabar bermaganligi, ishni uning ishtirokisiz 

ko‘rish to‘g‘risida murojaat qilmaganligi, da’vogarning ishni sirtdan ko‘rib hal qilishga e’tiroz 

bildirmaganligi va natijada ishni javobgarning ishtirokisiz sirtdan ko‘rib hal qilish tushuniladi.  

Sirtdan hal qiluv qarori chiqarish - bu sud majlisining vaqti va joyi to‘g‘risida tegishlicha 

xabardor qilingan javobgarning sud protsessiga uzrsiz sabablarga ko‘ra kelmasligi va uning 

ishtirokisiz, da’vogarning albatta roziligi bilan ishni mazmunan ko‘rib chiqishdir. 

Fuqarolik ishlarini sirtdan ko‘rib chiqish jarayonida qonunda nazarda tutilgan tartib va 

shartlar mavjud bo‘lib, o‘z navbatida ularga rioya qilinishi ish yuzasidan chiqarilajak hal qiluv 

qarorining qonuniy, asosli va adolatli bo‘lishining kafolati hisoblanadi.  

Shunday qilib, O‘zbekiston Respublikasi FPKning 280-moddasida sirtdan hal qiluv 

qarori chiqarish uchun bir qator asoslar nazarda tutilgan. Quyida ushbu asoslarga birma-bir 

to‘xtalib o‘tamiz. 

• Sud majlisining vaqti va joyi to‘g‘risida tegishli tarzda xabardor qilingan javobgar 

sud majlisiga kelmaganligi, kelmaganligining uzrli sabablari borligi haqida xabar bermaganligi 

va ishni uning ishtirokisiz ko‘rish to‘g‘risida so‘ramaganligi. 

Shu o‘rinda, tegishli tartibda xabardor qilish deganda, FPKning 16-bobida nazarda 

tutilgan qoidalarga rioya qilgan holda ishda ishtirok etuvchi shaxslarni sud majlisining vaqti va 

joyi to‘g‘risida xabardor qilish tushuniladi. Sirtdan ish yuritishning birinchi asosi haqida shuni 

aytish joizki, sud ishda javobgarga chaqiruv qog‘ozi topshirilganligi to‘g‘risida aniq ma’lumotga 

ega bo‘lmasa, sirtdan hal qiluv qarori chiqarish mumkin emasligiga sudlar e’tibor berishlari 

lozim. FPKning 280-moddasida ham javobgar tegishli tartibda xabardor qilinganligi haqida 

ishda ma’lumot bo‘lishi lozimligi qayd etiladi. 

Agarda javobgarning sudga kela olmasligining uzrli sabablari bo‘lsa va bu haqda sudni 

xabardor qilgan bo‘lsa, shuningdek agar javobgar o‘zining ishtirokisiz ish ko‘rishni iltimos qilsa, 

agar o‘zining ishtirokisiz ishni sudda ko‘rilishiga rozilik bermagan taraflar ikkinchi marotaba 

uzrli sabablarsiz sudga kelmasalar, bunday holatlarda ham sirtdan hal qiluv qarori chiqarish 

mumkin bo‘lmaydi. 

•  Da’vogarning ish sirtdan ish yuritish tartibida ko‘rilishiga e’tirozining 

bo‘lmasligi. 

Da’vogarning bunday ish yuritishga e’tirozining bo‘lmasligi uning yozma arizasi bilan 

yoki sud majlisi bayonnomasida da’vogarning e’tirozi yo‘qligi uning imzosi bilan tasdiqlanishi 

kerak. Bundan tashqari, da’voning o‘zida da’vogarning talablarini qondirish bilan birga 

javobgar kelmagan taqdirda “sirtdan hal qiluv qarori chiqarishingizni so‘rayman” mazmunidagi 

so‘zlarning kiritilishi maqsadga muvofiqdir. 

Agar sud majlisiga kelgan da’vogar ishni javobgar ishtirokisiz sirtdan ish yuritish 

tartibida ko‘rishga rozi bo‘lmasa, sud ishni ko‘rishni keyinga qoldiradi va kelmagan javobgarga 

ishni sudda takror ko‘riladigan vaqti va joyi haqida qayta xabar yuboradi. Bunday hollarda ham 

da’vogarning sirtdan hal qiluv qarori chiqarilishini talab qilish huquqi saqlanadi. Bu esa sirtdan 

ish yuritishning muhim protsessual xususiyatlaridan biri hisoblanib, har qanday holatda ham 

qonuniy huquq va manfaatlari buzilgan shaxsning huquqlarini o‘z vaqtida himoya qilishga 

qaratilgandir. 

Da’vogar o‘z talablarini asoslaydigan dalillarni sudga taqdim etishi sirtdan ish yuritishda 

ham ruxsat etiladi. Sud ham o‘z navbatida da’vogarga ish yuzasidan qo‘shimcha dalillar taqdim 

etishni taklif etadi. Agar bu ishni keyinga qoldirishga olib kelsa, u holda ishni ko‘rish Fuqarolik 

protsessual kodeksining umumiy qoidalari asosida amalga oshiriladi. Keyinga qoldirilgan ish 

agar yangidan boshlanganda javobgar ishda ishtirok etsa yoki da’vogar sirtdan ish ko‘rishga o‘z 

noro-ziligini bildirsa, u holda bu sirtdan ish ko‘rish deb yuritilmaydi.  

• Ishda bir nechta javobgar ishtirok etgan va sud majlisiga barcha javobgarlar 

kelmaganligi. 

FPKning 280-moddasi ikkinchi qismida nazarda tutilgan mazkur shart fuqarolik 

protsessual qonunchilik takomillashtirilishi munosabati bilan birmuncha o‘zgartirilganligini 

ta’kidlash o‘rinli bo‘ladi. Xususan, 1997 yil 30 avgustda qabul qilingan FPKning 224-moddasi 

ikkinchi qismiga ko‘ra, agar ishda bir necha javobgar ishtirok etuvchi bo‘lsa, sud majlisiga 

ulardan biri yoki ayrimlari kelmagan taqdirda, kelmagan javobgarga nisbatan sirtdan hal qiluv 

qarori chiqarilishiga yo‘l qo‘yilgan. Biroq mazkur qoidaga o‘zgarish kiritilib, endilikda sud 

majlisiga barcha javobgarlar kelmagan taqdirda ish sirtdan ish yuritish tartibida ko‘rilishi 

mumkinligi belgilandi. Ushbu normaning mohiyati shundan iboratki, agar ishda ishtirok 

etmagan javobgar sirtdan chiqarilgan hal qiluv qarorini qayta ko‘rish haqida ariza bersa va shu 

asosda ish qaytadan ko‘riladigan bo‘lsa, bu avval umumiy asosda chiqarilgan hal qiluv qaroriga 

ham ta’sir ko‘rsatishi mumkin. Kiritilgan o‘zgartish buning natijasida kelib chiqadigan turli 

sarsongarchiliklarni va bir-birini rad etuvchi hal qiluv qarorlarining chiqarilishini oldini oladi.  

 Sirtdan hal qiluv qarori chiqarish uchun yuqorida ko‘rsatilgan asoslardan loaqal 

birining mavjud bo‘lmasligi ishni sirtdan ko‘rilishiga to‘sqinlik qiladi. Adabiyotlarda ham 

yuqoridagi shartning hammasi mavjud bo‘lgandagina sud ishni sirtdan ko‘rishga haqli bo‘lishi 

haqida fikrlar ilgari surilgan.  

Qonun sirtdan ish ko‘rish jarayonida da’vogarning bir qator protsessual huquqlarini 

cheklaydi, chunonchi, sirtdan hal qiluv qarori chiqarilishiga rozilik birdirgan da’vogar sud 

protsessida da’voning asosi yoki predmetini o‘zgartirishi yoki da’vo talablarining miqdorini 

ko‘paytirishi mumkin emas. Ushbu protsessual huquqlarning da’vogar tomonidan ish ko‘rish 

jarayonida foydalanishi, o‘z navbatida ushbu holatdan bexabar bo‘lgan  javobgarning 

huquqlarini buzish, deb hisoblanadi. 

O‘zbekiston Respublikasi Oliy sudi Plenumining 2019 yil 24 maydagi “Sudning hal qiluv 

qarori haqida”gi 12-sonli qarorining 19-bandida tushuntirish berilishicha, sudlar shuni 

nazarda tutishlari lozimki, sirtdan qabul qilingan hal qiluv qarorining mazmuni FPK 253-

moddasining qoidalari bilan belgilanadi (FPK 283-moddasi). Qonunda ko‘rsatilgan, hal qiluv 

qarorining mazmuniga mos keladigan umumiy talablardan tashqari, sirtdan qabul qilingan hal 

qiluv qarorining xulosa qismida ushbu hal qiluv qarorini qayta ko‘rib chiqish muddati va tartibi 

ko‘rsatilishi lozim [12].  

FPKning 281-moddasiga muvofiq, agar sud majlisiga kelgan da’vogar ishni javobgar 

ishtirokisiz sirtdan ish yuritish tartibida ko‘rishga rozi bo‘lmasa, sud ishning muhokamasini 

keyinga qoldiradi va kelmagan javobgarga yangi sud muhokamasining vaqti va joyi haqida 

takroran xabar yuboradi. 

Tegishli tarzda xabardor qilingan javobgar sud majlisiga takroran kelmasa, sud 

da’vogarning fikridan qat’i nazar, ishni sirtdan ish yuritish tartibida ko‘radi. 

Sirtdan qabul qilingan hal qiluv qarorining mazmuni ushbu Kodeks 253-moddasining 

qoidalari bilan belgilanadi. Sirtdan qabul qilingan hal qiluv qarorining xulosa qismida ushbu hal 

qiluv qarorini qayta ko‘rib chiqish haqida ariza berish muddati va tartibi ko‘rsatilgan bo‘lishi 

kerak. 

FPKning 285-moddasiga binoan javobgar sirtdan hal qiluv qarorini qabul qilgan sudga 

shu hal qiluv qarori qabul qilinganidan keyin o‘n besh kun ichida uni qayta ko‘rib chiqish 

to‘g‘risida ariza berishga haqli. 

Sirtdan qabul qilingan hal qiluv qarorini qayta ko‘rib chiqish to‘g‘risidagi ariza ushbu 

Kodeksning 287 - 291-moddalarida nazarda tutilgan tartibda ko‘rib chiqiladi. 



SCIENCEPROBLEMS.UZ-Ijtimoiy-gumanitar fanlarning dolzarb muammolari № 2 (6) – 2026  

 

347 

Sirtdan qabul qilingan hal qiluv qarori ushbu qarorni qabul qilgan sud tomonidan bekor 

qilingan taqdirda, ishni mazmunan ko‘rib chiqish tiklanadi va mazkur Kodeksda nazarda 

tutilgan qoidalar asosida olib boriladi. 

Sud majlisining vaqti va joyi to‘g‘risida tegishli tartibda xabardor qilingan javobgar sud 

majlisiga kelmagan taqdirda, ish yangidan ko‘rib chiqilganda qabul qilingan hal qiluv qarori 

sirtdan qabul qilingan deb tan olinmaydi. Javobgar bu hal qiluv qarori sirtdan qabul qilingan 

qaror sifatida qayta ko‘rib chiqilishini so‘rab, ariza berishga haqli emas. 

Shunday qilib, sirtdan ish yuritishda hech qaysi tarafning huquq va qonuniy manfaatlari 

buzilishiga yo‘l qo‘yilmaydi. Bunda, birinchidan, tegishli protsessual tartib va qoidalar 

buzilmaydi; ikkinchidan, da’vogarning roziligi asosida ish ko‘rishga yo‘l qo‘yiladi; uchinchidan, 

javobgarning huquqlari buzilmasligi ta’minlanadi; to‘rtinchidan, ishni bunday tartibda 

ko‘rishga sud ajrimi asosida yo‘l qo‘yiladi; beshinchidan, javobgar tegishli tarzda xabardor 

qilinganligi haqida ishda ma’lumot bo‘lishi kerak.  

Sirtdan hal qiluv qarori chiqarishning o‘ziga xos bo‘lgan xususiyatlaridan biri - da’vo 

tartibida ko‘riladigan ishlar bo‘yicha chiqarilishidir. Yuridik adabiyotlarda ta’kidlanishicha, 

da’vo tartibidagi ishlardan farqli ravishda sud ishlarini yuritishning boshqa turlarida ish 

sirtdan ko‘rilishi ham mumkin emas [13]. 

Sud majlisining vaqti va joyi to‘g‘risida tegishli tartibda xabardor qilingan javobgar sud 

majlisiga kelmagan taqdirda, da’vogar e’tiroz bildirmasa, ish sirtdan ish yuritish tartibida 

ko‘rilishi mumkin. Ishni bunday tartibda ko‘rish haqida sud ajrim chiqaradi. Javobgar tegishli 

tartibda xabardor qilinganligi haqida ishda ma’lumot bo‘lishi lozim. 

Ishda ishtirok etuvchi shaxsning vakili ishni sudda ko‘rish vaqti va joyi to‘g‘risida 

xabardor qilingan bo‘lishiga qaramay, sudga kelmaganligi ishni ko‘rib chiqishga to‘sqinlik 

qilmaydi. 

Muqaddam 1997 yil 30 avnustda qabul qilingan FPKning 212-moddasida ish bo‘yicha 

hal qiluv qarori o‘qib eshittirilganidan keyin shu qarorni chiqargan sudning o‘zi uni bekor 

qilishga yoki o‘zgartirishga haqli emas, sirtdan chiqarilgan qaror bundan mustasno, degan 

norma mavjud edi. Biroq 2018 yilda qabul qilingan yangi FPKda ushbu qoida tushirib qoldirildi. 

Vaholanki, sud chiqargan qaror e’lon qilinganidan so‘ng uning o‘zi tomonidan bekor qilinishi 

yoki o‘zgartirilishi mumkin emasligi qoidasining mohiyati – huquqiy aniqlik, sud qarorlarining 

barqarorligi va odil sudlovning xolisligini ta’minlashda namoyon bo‘ladi, bu hal qiluv 

qarorining o‘zgarmasligini, qat’iyligini kafolatlovchi qoida hisoblanadi.  

Sud hal qiluv qarori e’lon qilinganidan so‘ng sud o‘z ichki qarashlari yoki fikrining 

o‘zgarishiga qarab qarorni qayta ko‘rib chiqolmaydi, taraflar qabul qilingan qarorga asoslanib, 

o‘z huquq va majburiyatlarini belgilab oladi. Agar sud e’lon qilingan qarorni o‘zgartirishi 

mumkin bo‘lsa, bu huquqiy beqarorlikka va sud hokimiyatiga bo‘lgan ishonchni yo‘qolishiga 

olib keladi. 

Sud – da’vogar yoki javobgar emas, balki xolis hakam hisoblanadi. Shuning uchun 

qarorni qayta ko‘rib chiqish faqat tomonlar tashabbusi bilan va qonun bilan belgilangan 

tartibda amalga oshirilishi mumkin (apellyatsiya, kassatsiya, taftish va h.k.). 

Agar sud e’lon qilingan qarorni istalgan paytda o‘zgartirishi mumkin bo‘lsa u holda bu 

orqali manfaatdor shaxslar tomonidan bosim o‘tkazilishi ehtimoli yuzaga keladi, sud 

mustaqilligi va adolatlilik prinsipi buziladi. 

Qaror e’lon qilinishi – uning qonuniy kuchga kirishiga olib boruvchi muhim bosqich 

hisoblanadi. Shu paytdan boshlab shikoyat berish muddati boshlanadi, qaror qonuniy kuchga 

kirganidan so‘ng ijro etilishi mumkin bo‘ladi. 

Ko‘plab davlatlar, jumladan, Rossiya Federatsiyasi FPKning 200-moddasi birinchi 

qismida hal qiluv qarori e’lon qilinganidan keyin ish bo‘yicha hal qiluv qarori chiqargan sud uni 

bekor qilishga yoki o‘zgartirishga haqli emasligi mustahkamlab qo‘yilgan [14]. Shunga o‘xshash 

normalar Qozog‘iston Respublikasi FPKning 235-moddasi, [15] Belarus Respublikasi FPKning 

332-moddasi [16] va boshqa ko‘plab davlatlar fuqarolik protsessual qonunchiligida o‘z 

ifodasini topgan. 

Xulosa. Mamlakatimiz FPKning 20-moddasida ishni birinchi instansiya sudida ko‘rgan 

sudya, agar sudning hal qiluv qarori apellyatsiya, kassatsiya yoki taftish instansiyasi sudi 

tomonidan bekor qilingan bo‘lsa, bu ishni takroran ko‘rishi mumkin emasligi, bundan yangi 

ochilgan holatlar bo‘yicha ishlarni ko‘rish, shuningdek sirtdan ish yuritish tartibida qabul 

qilingan hal qiluv qarorini qayta ko‘rish hollari mustasno ekanligi belgilanishi bilan cheklangan. 

Shunday ekan, mamlakatimiz FPKning 261-moddasi birinchi qismiga “Hal qiluv qarori 

e’lon qilinganidan keyin ish bo‘yicha hal qiluv qarori chiqargan sud uni bekor qilishga yoki 

o‘zgartirishga haqli emas” degan normani kiritish taklif qilinadi.  

Shuningdek, xorijiy davlatlar (GFR) fuqarolik protsessual qonunchiligi tajribasidan kelib 

chiqib, taraflarning, shu jumladan da’vogarning o‘z harakat yoki harakatsizligi uchun 

javobgarlik me’yorlarini oshirish, nizolarga ruxsat berilishini tezlatish, shuningdek sud ish 

yurituvida bo‘lgan fuqarolik ishlarini birmuncha qisqartirish va ularni sud ish yurituvida 

to‘planib qolishini oldini olish maqsadida da’vogar kelmagan taqdirda ham javobgarning 

roziligi bilan fuqarolik ishini sirtdan ko‘rib chiqish mumkinligini mamlakatimiz FPKda 

belgilash taklif qilinadi. Bunda fuqarolik ishi hech qanday mohiyatan huquqiy qayta ko‘rib 

chiqilmaydi; da’vo faqat da’vogarning sud protsessiga kelmasligi sababli rad etiladi. 

